
SAZETAK

Statistika igra kljucnu ulogu u oblikovanju medijskog prikaza ekonomskih kretanja, jer omogu-
Cava kvantitativno utemeljenje informacija i smanjenje subjektivnih interpretacija. Medutim,
nacin na koji se statisticki podaci prezentuju u medijima direktno utice na percepciju javnosti
o ekonomskim trendovima. Nedovoljna finansijska i medijska pismenost novinara i publike
moze dovesti do pojednostavljenih ili iskrivljenih tumacenja, $to utice na donosenje ekonomskih
odluka i kreiranje javnih politika. Ovaj rad analizira metode statistickog izvjeStavanja, ulogu
medija u prenoSenju ekonomskih pokazatelja te znacaj edukacije svih ucesnika u procesu. Na-
glasava se potreba za sinergijom statisticke preciznosti, etickog novinarstva i obrazovanja kako
bi se osiguralo vjerodostojno i razumljivo informisanje o ekonomskim kretanjima.

THE ROLE OF STATISTICS IN SHAPING THE MEDIA
REPRESENTATION OF ECONOMIC TRENDS

ABSTRACT

Statistics play a crucial role in shaping the media portrayal of economic trends, as they provide
a quantitative foundation for information and reduce subjective interpretations. However, the
way statistical data are presented in the media directly influences public perception of economic
developments. Insufficient financial and media literacy among journalists and the public can
lead to oversimplified or distorted interpretations, affecting economic decision-making and the
formulation of public policies. This paper examines methods of statistical reporting, the role of
the media in conveying economic indicators, and the importance of educating all stakeholders in
the process. It emphasizes the need for synergy between statistical accuracy, ethical journalism,
and education to ensure credible and comprehensible communication about economic trends.

UVOD

U savremenom drustvu, ekonomske informacije imaju klju¢nu ulogu u oblikovanju
odluka pojedinaca, preduzeca i donosilaca javnih politika. Nac¢in na koji se ti podaci pri-
kupljaju, obraduju i interpretiraju direktno utice na percepciju ekonomske realnosti. Sta-
tistika, kao naucna disciplina, omogucava da se slozeni ekonomski procesi kvantifikuju i
prikazu kroz mjerljive pokazatelje. Medutim, statisticka preciznost cesto biva narusena
prilikom preno$enja informacija u medijima, gdje interpretacija podataka moze biti po-
jednostavljena, nepotpuna ili ¢ak pogresna.

U praksi, javnost je cesto suocena sa razli¢itim verzijama istih ekonomskih pokazate-
lja, u zavisnosti od medijskog izvora. Cest primjer je prikaz stope inflacije, koja moze biti
predstavljena kao veoma negativna vijest, ili ublazena kroz selektivno navodenje podataka.
Te razlike ne proizilaze uvijek zbog namjere da se manipuliSe, ve¢ ¢esto iz nedovoljnog ra-
zumijevanja statistickih metoda i ekonomskog konteksta od strane novinara. Nedostatak
finansijske i medijske pismenosti u redakcijama i medu $irom javnos$¢u jedan je od klju¢nih
faktora koji doprinose ovom problemu.

Posljedice pogresnog ili povr$nog izvjestavanja o ekonomskim kretanjima nisu bezazle-
ne jer mogu izazvati neopravdan strah ili lazni optimizam, uticuc¢i na potrosacko ponasa-
nje, investicione odluke ili povjerenje u ekonomske institucije. U ekstremnim slucajevima,
neadekvatna interpretacija statistickih podataka moze postati alat za politicku propagandu,
§to dodatno narusava objektivnost i vjerodostojnost medija.

Motiv za pisanje rada proizasao je iz potrebe da se ukaze na znacaj ispravnog i preci-
znog koristenja statisti¢kih informacija u medijskom izvjestavanju o ekonomiji. Kroz ana-
lizu teorijskih postavki, istrazivanje konkretnih primjera i kriticko sagledavanje postoje¢ih
praksi, rad treba da ponudi rjesenja koja mogu da doprinesu boljem predstavljanju eko-
nomskih pokazatelja javnosti. Poseban naglasak stavljen je na edukaciju novinara i uredni-
ka, kao i na razvoj svijesti o vaznosti provjere i pravilnog tumacenja statistickih podataka.

U radu se, nakon uvodnog dijela, daje teorijski okvir koji povezuje statistiku, medije i
ekonomske pokazatelje. Dalje, u radu se ukazuje na znacaj finansijske i medijske pisme-
nosti, te se razmatraju eticki aspekti i odgovornost medija, a predstavljeni su i primjeri
pogresne interpretacije ekonomskih podataka. Na kraju, date su preporuke za objektivnije
izvjestavanje o ekonomskim pokazateljima.

STATISTIKA, MEDIJI I EKONOMSKI POKAZATELJI

Statistika predstavlja temeljnu nau¢nu disciplinu koja omogucéava kvantitativno opisi-
vanje i analizu dru$tveno-ekonomskih pojava. U kontekstu ekonomskih kretanja, statisticki
pokazatelji (stopa inflacije, bruto domaci proizvod i stopa nezaposlenosti) pruzaju objek-
tivan okvir za pracenje i predvidanje trendova, a njihova pravilna interpretacija je klju¢na
za ekonomske stru¢njake, ali i za Siru javnost jer oblikuje percepciju stvarnosti i uti¢e na
donosenje odluka na individualnom, poslovnom i politickom nivou.

Uloga medija u ovom procesu je dvostruka: s jedne strane, oni djeluju kao kanal preno-
sa informacija od izvora podataka do javnosti, a s druge strane, svojim izborom i na¢inom
prezentacije uti¢u na interpretaciju tih podataka. U literaturi se moze na¢i stav da razlike
u medijskim navikama i nivou medijske pismenosti publike mogu znacajno oblikovati
percepciju ekonomskih vijesti (Agi¢, Purovi¢, & I$aretovi¢, 2022).

Medijska pismenost, definisana kao sposobnost pristupa, analize, evaluacije i kreira-
nja medijskih sadrzaja, postaje sve vaznija u eri ,infodemije“ — preplavljenosti informa-
cija razli¢itog kvaliteta i vjerodostojnosti. I$aretovi¢ naglasava da je ,,medijska pismenost
neophodna ne samo mladima, ve¢ i svim gradanima koji Zele da budu aktivni i informi-
sani ucesnici u savremenom drustvu® (Isaretovi¢, 2021). Ovo posebno dolazi do izrazaja
u kontekstu ekonomskih informacija, gdje neta¢na interpretacija statistike moze imati da-
lekosezne posljedice.

Finansijska pismenost, kao komplementarna kompetencija, obuhvata razumijevanje
osnovnih ekonomskih pojmova, procesa i indikatora. Ona omogucava gradanima da tu-
mace podatke o inflaciji, kamatnim stopama ili javnom dugu na nacin koji im pomaze da
donose racionalne odluke. Kada su finansijska i medijska pismenost na niskom nivou, po-
vecava se rizik od povr$nog ili pogre$nog razumijevanja ekonomskih kretanja, $to mediji
mogu slu¢ajno ili namjerno pojacati.

Statisticki podaci prolaze kroz proces selekcije, sazimanja i interpretacije prije nego $to
se predstave javnosti, a u tom procesu dolazi do potencijalnog gubitka informacija ili do
njihovog oblikovanja u skladu s uredivackom politikom. Istrazivanja pokazuju da publika
Cesto preferira jednostavnije narative, §to moze navesti medije da pojednostave ili ¢ak izo-
stave kompleksne statisticke aspekte kako bi privukli paznju.

Poseban izazov predstavlja interpretacija relativnih i apsolutnih vrijednosti. Tako, na
primjer, nominalni rast BDP-a moze zvucati pozitivno, ali bez prilagodavanja za inflaciju
ili populaciju moze pruziti iskrivljenu sliku ekonomske stvarnosti. Mediji koji ne posje-
duju dovoljno statistickog znanja ili nemaju pristup stru¢nim analizama mogu nenamjer-
no prenijeti neprecizne informacije, $to se u literaturi ¢esto opisuje kao ,statisti¢ki $um®

Potreba za obrazovanjem i stru¢nim obukama novinara je velika jer integracija sta-
tistickih i ekonomskih modula u obrazovne programe povecava vjerovatno¢u ta¢nog pre-
nos$enja ekonomskih pokazatelja. Slobodno se moze re¢i da je razvoj digitalne i medijske
pismenosti tokom $kolovanja medijskih radnika klju¢an za kvalitet buduéeg novinarstva.

Vazno je naglasiti i to da statistika, mediji i ekonomski pokazatelji ¢ine meduzavisni
sistem u kome svaka karika mora biti dovoljno jaka da bi javnost bila kvalitetno informisa-
na. Statisti¢ka preciznost bez medijske odgovornosti ostaje u akademskim krugovima, dok
medijska prezentacija bez statistickog integriteta moze postati alat manipulacije. Upravo
zbog toga se teorijski okvir ovog rada oslanja na interdisciplinarni pristup koji spaja sta-
tistiku, ekonomiju, medije i medijsku etiku, kako bi se postavio ¢vrst temelj za analizu i
preporuke u nastavku rada.

ZNACAJ FINANSIJSKE, MEDIJSKE I STATISTICKE PISMENOSTI

Finansijska, medijska i statisticka pismenost predstavljaju klju¢ne dimenzije funkcio-
nalne pismenosti savremenog gradanina. One zajedno omogucavaju razumijevanje kom-
pleksnih ekonomskih informacija, ali i kriticku analizu poruka koje mediji plasiraju. U
skladu sa tim, autori u svom prethodnom istrazivanju navode da ,,medijska i finansijska
pismenost nisu odvojeni koncepti, ve¢ medusobno povezani elementi $ire funkcionalne
pismenosti, neophodni za aktivno uce$ée u drustvu (Isaretovi¢, Agi¢, & Durovié, 2022).

Medijska pismenost omogucava gradanima da procijene vjerodostojnost izvora, prepo-
znaju potencijalne manipulacije i analiziraju strukturu poruke. U kontekstu ekonomskom

209



Zbornik radova

izvjeStavanja, ona je presudna za razlikovanje izmedu interpretacija baziranih na podaci-
ma i onih vodenih senzacionalizmom. Statisticka pismenost, s druge strane, omogucava
razumijevanje osnovnih metoda obrade podataka, interpretaciju grafikona, procentualnih
promjena i drugih kvantitativnih pokazatelja.

Finansijska pismenost prosiruje ove kompetencije na specifi¢no podruéje upravljanja
finansijama, kako li¢nim, tako i poslovnim. Ona uklju¢uje razumijevanje pojmova kao $to
su inflacija, kamatna stopa, devizni kurs i investicioni rizik, $to je neophodno za pravilno
tumacenje ekonomskih vijesti. Bez ovog znanja, publika moze donijeti pogre$ne zakljucke
¢ak i kada su medijski izvjestaji formalno ta¢ni.

Osnovne komponente finansijske, medijske i statisticke pismenosti mogu se predsta-
viti na sljededi nacin:

Tabela 1. Osnovne komponente finansijske, medijske i statisticke pismenosti

VRSTA PISMENOSTI KLJUCNE KOMPETENCIJE
- Razumijevanje ekonomskih pojmova
Finansijska pismenost - Upravljanje li¢nim finansijama

- Procjena rizika

- Analiza i evaluacija medijskih sadrzaja
Medijska pismenost - Prepoznavanje manipulacije
- Kriti¢ko misljenje

- Interpretacija podataka i grafikona
Statistika pismenost - Razumijevanje statistickih pojmova
- Prepoznavanje zabluda

Izvor: Izrada autora

Posebno je vazno istadi statisticku pismenost medijskih radnika jer novinari koji razu-
miju osnovne statisticke metode i njihove ograni¢enosti mogu vjerodostojnije da prenesu
ta¢ne i kontekstualizovane informacije. Nasuprot tome, novinari bez adekvatnog statistic-
kog znanja mogu nenamjerno stvoriti ,,statisticki $um® koji javnosti otezava donosenje
ispravnih zakljuc¢aka.

Statisticka pismenost publike jednako je znacajna jer gledaoci, slusaoci i ¢itaoci koji
ne razumiju razliku izmedu relativnih i apsolutnih vrijednosti, srednje vrijednosti i medi-
jane, ili ne prepoznaju vaznost uzorka i metodologije, podlozniji su pogre$nim interpre-
tacijama. To dodatno naglasava potrebu za edukacijom ne samo medijskih radnika, ve¢ i
svih gradana.

U literaturi se ¢esto isti¢u tri nivoa kompetencija potrebnih za kvalitetno razumijeva-
nje ekonomskih cijesti:

— osnovni nivo — prepoznavanje i razumijevanje osnovnih ekonomskih i statistickih

pojmova,

— srednji nivo - sposobnost interpretacije jednostavnih grafikona, tabela i statisti¢kih

izvjestaja,

— napredni nivo - kriti¢cka evaluacija metodologije istrazivanja i identifikacija poten-

cijalnih pristrasnosti u prezentaciji podataka.

Sve tri dimenzije pismenosti (finansijska, medijska i statisti¢ka) ¢ine neophodnu osno-
vu za informisano gradanstvo i odgovorno novinarstvo. Njihov razvoj predstavlja zajed-

ni¢ku odgovornost obrazovnog sistema, medijskih organizacija i institucija koje se bave
statistikom i ekonomijom, a samo kombinovan pristup moze da obezbijedi da informacije
koje dolaze do javnosti budu istinite, razumljive i korisne za dono$enje odluka.

ETIKA I ODGOVORNOST U MEDIJSKOM PRIKAZU EKONOMSKIH
PODATAKA

Etika u medijskom izvje$tavanju podrazumijeva skup profesionalnih i moralnih stan-
darda koji usmjeravaju nacin prikupljanja, obrade i prezentacije informacija. U domenu
ekonomskih vijesti, ova odgovornost dobija poseban znacaj, jer svaka objavljena infor-
macija moze uticati na trzista, investicione odluke i povjerenje javnosti. Novija istraziva-
nja pokazuju da selektivno izlaganje ¢injenica moze oblikovati javno mnjenje i ekonom-
ska ocekivanja, ¢esto bez svjesnog uvida publike u manipulativne elemente izvjestavanja
(Olayinka & Odunayo, 2024).

Povjerenje javnosti u medije direktno je povezano sa kvalitetom i integritetom objav-
ljenih informacija, a gubitak povjerenja u medije moze imati domino-efekat na percepciju
ekonomskih institucija, $to dugoro¢no narusava stabilnost trzista i povjerenje u ekonomske
politike. Manipulacija statistikama moze biti rezultat namjernog prilagodavanja podataka
u skladu sa politi¢kim ili komercijalnim interesima, ali i posljedica neznanja ili pogresne
interpretacije. Bertrand (1997) upozorava da mediji, posebno u zemljama sa slabim si-
stemima odgovornosti, mogu biti iskori$teni od strane ekonomskih i politi¢ckih aktera za
kreiranje iskrivljene slike stvarnosti.

Poznati slu¢ajevi korporativnih skandala, kao $to je bankrot ameri¢kog Enrona, po-
kazali su kako neadekvatno i selektivno izvjestavanje moze odloZiti javno prepoznavanje
finansijskih nepravilnosti, ¢ime se $teti interesima investitora, ali i $ire javnosti. To ukazuje
na vaznost istrazivackog novinarstva koje djeluje kao korektivni faktor i zahtijeva detaljnu
provjeru svih statistickih tvrdnji (DiPiazza & Eccles, 2002).

Etika izvje$tavanja o ekonomiji podrazumijeva i izbjegavanje senzacionalizma. Iggers
(2018) isti¢e da mediji ¢esto, u Zelji za privlacenjem publike, naglasavaju ekstremne podat-
ke ili ih prikazuju bez konteksta, ¢ime se publika dovodi u zabludu.

Osnovne eti¢ke smjernice u medijskom prikazu ekonomskih podataka mogu se sveti
na:

— tacnost - objavljivanje podataka iz provjerenih izvora uz navodenje metodologije,

— kontekst — objasnjavanje znacenja brojeva i trendova, izbjegavanje izolovanih inter-

pretacija,

— transparentnost — jasno oznacavanje procjena i projekcija u odnosu na verifikovane

¢injenice,

— odgovornost — prepoznavanje potencijalnog uticaja izvje$tavanja na ekonomske

odluke gradana.

Bez doslijedne primjene navedenih principa, statistika u medijima moZe postati alat

manipulacije, a ne sredstvo informisanja. Zato su etika i odgovornost profesionalni zahtje-
vi, ali ujedno i preduslov o¢uvanja javnog povjerenja u ekonomske informacije.

METODOLOGIJA ISTRAZIVANJA

Istrazivanje je osmisljeno kao kombinacija kvalitativne ili kvantitativne analize sadrzaja,
s ciljem identifikovanja i evaluacije na¢ina na koji mediji prezentuju ekonomske podatke.
Koristen je uzorak od 30 medijskih ¢lanaka objavljenih u periodu od od 1. jula do 31. de-
cembra 2024. godine, preuzetih iz vodec¢ih onlan portala i Stampanih izdanja na prostoru
Bosne i Hercegovine.

Kriterijumi za odabir ¢lanaka ukljucivali su:

— fokus na ekonomske teme (inflacija, nezaposlenost, BDP),

— upotrebu statistickih podataka i grafikona,

— znacajan odjek u javnosti, mjeren prema broju pregleda, dijeljenja i komentara.

Kvantitativni dio analize odnosio se na klasifikaciju na¢ina prezentacije statistickih
podataka: prisustvo ili odsustvo izvora, obja$njenje metodologije, vizuelnu prezentaciju i
objavljivanje konteksta.

Kvalitativni dio analize bazirao se na analizi diskursa, kojom su identifikovani obrasci
senzacionalistickog prikaza, selektivnhog navodenja podataka ili pogre$ne interpretacije
relativnih i apsolutnih vrijednosti.

S obzirom na ogranicen obim rada, rezultati ¢e biti prikazani u saZzetom obliku, s ciljem
ilustracije karakteristi¢nih gre$aka u medijskom izvjestavanju o ekonomiji. Na taj nacin
bice vidljiva jasna veza izmedu teorijskih postavki i prakti¢nih primjera koji potvrduju
relevantnost ove teme.

POGRESNE INTERPRETACIJE EKONOMSKIH POKAZATELJA U
MEDIJIMA

U nastavku su prezentovani odabrani primjeri iz domacih medija koji ilustruju este
greske u interpretaciji ekonomskih pokazatelja.

1. ,,Nulta® inflacija - realnost je drugacija

U ¢lanku koji je objavilo Oslobodenje navodi se kako je indeks potrosackih cijena (CPI)
za juli 2024. iznosio 100 poena u odnosu na juni, §to statisticki znaci stopu inflacije 0%.
Medutim, u odnosu na baznu 2015. godinu taj indeks iznosi 124,9, §to ukazuje na kumu-
lativni rast cijena od 24,9% u tih devet godina. Medijsko fokusiranje na ,,nulu“ zanema-
ruje ovaj kumulativni efekat, $to stvara lazni osjecaj stabilnosti i zanemaruje dugoro¢nu
realnost troskova Zivota.

Tipi¢na greska u ovom primjeru je ignorisanje kumulativnog trenda i koncentracija
na kratkoro¢nu fluktuaciju, jer se na taj nacin stvara pogresan utisak o stabilnosti cijena.

2. ,Skoro najniza inflacija u Evropi“ - gradani je ne osjeéaju

Prema Nezavisnim novinama, Bosna i Hercegovina je imala inflaciju od samo 0,9%
godisnje (oktobar), skoro najnizu u Evropi, a samo je Irska imala nizu stopu (0,5%). Ipak,
Forbes BiH isti¢e da gradani i dalje osje¢aju drasti¢an pad kupovne modi, s obzirom na to
da su cijene osnovnih namirnica, lijekova i energenata ostale visoke, a rast plata zaostaje
za inflacijom.

egovini

Slika 1. Mediji o inflaciji u Bosni i Herc

S | Tt | Fomie iy i Gradani u BiH i dalje ne osjete smanjenje inflacije,
E N o difspora e bila iroke ke

U BiH skoro najnifa inflacija u Evropi, zadto to i AT

gradani ne osjete?

a2

i

Izvori: https://nezavisne.com i https://forbes.nlinfo.ba/

Tipi¢na greska prikazana u ovom primjeru je fokusiranje na relativno nizak statistic-
ki pokazatelj, bez uzimanja u obzir realnog uticaja na gradane, posebno na one sa nizim
prihodima.

3. »Gorivo je jeftino“ - pristupacnost je problem

N1 BiH pi$e da je Bosna i Hercegovina, po nominalnim cijenama goriva, medu najjef-
tinijim zemljama regiona. Medutim, u odnosu na prosje¢nu neto platu od 712 €, gorivo
je za gradane medu najmanje dostupnim u Evropi jer predstavlja visok trosak u odnosu
na primanja.

Greska u navedenom primjeru odnosi se na interpretaciju nominalne cijene bez uzi-
manja u obzir relativne ekonomske situacije stanovnistva.

Navedeni primjeri predstavljaju samo mali dio brojnih slu¢ajeva pogresnog ili povr$nog
prikazivanja ekonomskih podataka u domac¢im medijima. U praksi, ovakvi propusti nisu
izuzetak, vec cesta pojava koja se moze uociti skoro svakodnevno u izvjestavanju o inflaci-
ji, cijenama energenata, rastu plata ili drugim makroekonomskim pokazateljima. Njihova
udestalost proizilazi iz kombinacije nedostatka statisticke i finansijske pismenosti, uredi-
vackog senzacionalizma i, u odredenim slucajevima, politickog ili komercijalnog interesa.

Posljedice takvih interpretacija za javnost su viSestruke. Povr$no ili pogre$no razumi-
jevanje podataka mozZe izazvati neopravdanu paniku, smanjiti povjerenje u ekonomske
institucije ili stvoriti lazni osjecaj sigurnosti. Kod gradana koji nisu dovoljno upoznati sa
ekonomskim terminima i statistickim metodama, ovakve vijesti ¢esto formiraju iskrivljenu
sliku stvarnosti, §to direktno uti¢e na njihove finansijske odluke i stavove o ekonomskoj

politici. Dugoro¢no, to vodi ka produbljivanju jaza izmedu stvarnog ekonomskog stanja i
njegove percepcije u javnosti.

DISKUSIJA I PREPORUKE ZA UNAPREDEN]JE IZVJESTAVANJA

Kvalitetno izvjestavanje o ekonomskim podacima zahtijeva kombinaciju statisticke
ta¢nosti, kontekstualnog razumijevanja i jasne komunikacije prema $irokoj publici. Ne-
dostatak jedne od ovih komponenti moze dovesti do pogresnog tumacenja stvarnog eko-
nomskog stanja. Kako istice Wallman (1993), povecanje statisticke pismenosti u drustvu
neophodno je za dono$enje informisanih odluka, a mediji imaju klju¢nu ulogu u preno-
$enju takvih podataka javnosti.

Istrazivanja, a i primjeri iz prakse, pokazuju da novinari ponekad imaju ograni¢eno
razumijevanje statistickih pojmova, a neki i izrazen strah od matematike, §to moze ne-
gativno uticati na preciznost izvjeStavanja. U tom kontekstu, akademska zajednica moze
odigrati presudnu ulogu kroz edukativne programe i radionice za novinare, fokusirane na
interpretaciju i eticko koristenje statisti¢kih podataka.

Na osnovu analize teorijskih postavki, provedenog istrazivanja i pregleda domace prak-
se, mogu se izdvojiti konkretne preporuke za unapredenje kvaliteta medijskog izvjestavanja
o ekonomskim pokazateljima:

1. Obavezna obuka iz statistike i ekonomije za novinare - Fakulteti koji obrazuju
buduce novinare trebali bi u svoje nastavne planove ukljuciti module iz statisticke, eko-
nomske i finansijske pismenosti. U literaturi se navodi da je statisticka pismenost integral-
ni dio medijske pismenosti i da bez osnovnog razumijevanja statistike novinari ne mogu
ispravno prenositi slozene drustveno-ekonomske podatke (Polji¢ak Sucec, Jerak Muravec,
& Stanci¢, 2014). Kroz kombinaciju teorijske nastave i prakti¢nih vjezbi, studenti bi stekli
vjestine interpretacije ekonomskih pokazatelja i prepoznavanja potencijalnih manipulacija.

2. Standardizacija izvora i metodologije - Medijske kuce trebaju uspostaviti jasne in-
terne smjernice koje obavezuju novinare da uvijek navedu izvor podataka i, kada je mogu-
Ce, sazeto objasne metodoloski okvir na osnovu kojeg su ti podaci prikupljeni i obradeni.
Pojedini autori naglasavaju da transparentnost izvora i metodologije ne samo da povecava
kredibilitet medija, nego i doprinosi opstoj statistickoj pismenosti publike, jer omogucava
gradanima da provjere ta¢nost tvrdnji (Wallman, 1993).

3. Kontekstualizacija informacija - Ekonomski pokazatelji rijetko imaju smisla ako
se postamtraju izolovano, $to potvrduje i Huston (2010) navode¢i da razumijevanje eko-
nomskih podataka zahtijeva njihovo stavljanje u $iri kontekst, uklju¢ujuéi istorijske tren-
dove i medunarodna poredenja, kako bi javnost mogla sagledati realni znacaj brojeva, te
na taj nacin publika dobija cjelovitu sliku i smanjuje se rizik od pogresnih interpretacija.

4. Vizuelna jasnoca - Grafikoni i vizuelne prezentacije ekonomskih podataka trebaju
biti oblikovani tako da budu razumljivi publici, uz postovanje osnovnih pravila eticke vi-
zualizacije. Hobbs (2010) naglasava da vizuelna komunikacija mora biti dizajnirana tako
da podrzava kriticko misljenje publike, a ne da je zbunjuje ili dovodi u zabludu. To po-
drazumijeva izbjegavanje manipulativnih skala, neproporcionalnih prikaza i efekata koji
iskrivljuju realnu sliku.

5. Provjeravanje ¢injenica prije objavljivanja — Posebno kod vijesti koje mogu imati
znacajan ekonomski ili politi¢ki uticaj, neophodno je provesti temeljan proces provjere

¢injenica. Novinari koji razviju vjestine numericke i statisticke provjere informacija sma-
njuju rizik od $irenja neta¢nih vijesti, ali i doprinose profesionalnom standardu ta¢nosti i
vjerodostojnosti izvjestavanja.

Digitalna i medijska pismenost, kako navodi Hobbs (2010), postale su fundamentalne
kompetencije ne samo za novinare, nego i za gradane, budu¢i da onlajn okruZenje omo-
gucava irenje neta¢nih informacija brze nego ikad prije. Akademska zajednica moze inte-
grisati ove vjestine u formalno obrazovanje kroz interdisciplinarne predmete koji povezuju
ekonomiju, statistiku, novinarstvo i etiku. Finansijska pismenost takode igra klju¢nu ulo-
gu jer omogucava javnosti da shvati implikacije ekonomskih podataka na li¢ni i drustveni
nivo. Huston (2010) naglasava da bez razumijevanja osnovnih ekonomskih pojmova gra-
dani mogu biti Zrtve manipulacije informacijama, $to ih vodi ka pogresnim zaklju¢cima.

Upravo zbog toga se preporucuje uspostavljanje partnerstva izmedu medija i akadem-
skih institucija radi zajedni¢kog stvaranja vodica ili priru¢nika za ta¢no i jasno izvjestavanje
o ekonomskim pokazateljima. To bi znac¢ajno podiglo profesionalne standarde, a moglo
bi da doprinese i op$toj finansijskoj, medijskoj i statisti¢koj pismenosti javnosti, ¢ime bi se
smanjio prostor za dezinformacije i povecalo povjerenje u medije.

ZAKLJUCAK

Analiza predstavljena u radu pokazala je da medijsko izvjestavanje o ekonomskim po-
kazateljima Cesto ,,pati“ od nedostatka statisticke preciznosti, kontekstualnog razumijeva-
nja i eticke odgovornosti. Pogresne interpretacije, zbog neznanja ili namjerne manipulacije,
dovode do iskrivljene slike ekonomskog stanja u o¢ima javnosti. Primjeri iz doma¢ih medi-
ja jasno potvrduju da se problemi ne svode samo na tehnicke greske u prezentaciji podata-
ka, ve¢ i na selektivno biranje informacija koje podrzavaju unaprijed oblikovane narative.

Kroz teorijski okvir navedeno je da medijska, finansijska i statisticka pismenost pred-
stavljaju temeljne kompetencije potrebne novinarima, ali i gradanima, kako bi ekonomske
informacije bile pravilno interpretirane i shvacene. Nedostatak ovih vjestina ostavlja pro-
stor za pogresna tumacenja, senzacionalizam i dezinformacije. Uloga medija u prenosenju
ta¢nih, razumljivih i kontekstualizovanih informacija je od klju¢nog znacaja za odrzavanje
povjerenja javnosti u ekonomske institucije i procese.

Istrazivanje je potvrdilo da su greske u medijskom izvjestavanju viestruke — od ne-
preciznog kori$tenja ekonomskih termina, preko zanemarivanja kumulativnih efekata, do
vizuelnih manipulacija grafikonima. Ovakvi propusti mogu imati ozbiljne posljedice, uk-
lju¢ujuci neopravdano izazivanje straha, umanjivanje razumijevanja realnih problema ili
stvaranje laznog osjecaja sigurnosti.

Rjesenje ovog problema lezi u sistemskom pristupu koji podrazumijeva saradnju aka-
demske zajednice, medijskih kuca i statistickih institucija. Akademska zajednica moze
pruziti edukativnu podrsku kroz programe usavr$avanja, dok mediji trebaju primijeniti
stroZije interne standarde provjere i kontekstualizacije podataka. Statisticke institucije, s
druge strane, trebaju razvijati komunikacijske strategije koje omogucavaju razumljivije
prenosenje kompleksnih pokazatelja $iroj publici.

Na kraju, jasno je da je ta¢no, transparentno i odgovorno izvjestavanje o ekonomskim
pokazateljima profesionalna obaveza novinara, ali i drustvena odgovornost koja direktno
uti¢e na kvalitet demokratskih procesa i ekonomskog odlu¢ivanja. Poveéanje nivoa me-

dijske, finansijske i statisti¢ke pismenosti svih uc¢esnika, od novinara do krajnjih korisnika
informacija, predstavlja klju¢ni korak ka smanjenju prostora za pogresne interpretacije i
jacanju povjerenja u medijski prostor.

